
IL-VERITA TAGHMILKOM HIELSA (Gw 8:32)

Ir-rakkont ta’ Kana li ghadna kif grajna fil-Vangelu fost hwejjeg ohra jindikalna illi
min ma jiqafx jahseb dagsxejn gabel jagixxi, u min ihalli lilu nnifsu jinhakem mill-
fernezija tal-hajja jew mill-konfuzjoni, jigrilu bhalma gralhom l-gharajjes ta’ Kana,
illi nagsilhom element importanti tal-festa: I-inbid.

Nistagsi jekk huwiex il-kaz illi fil-hajja taghna tant ahna ghaddejjin b’ritmu mghaggel
u tant ahna mifruxin fil-hsieb taghna li 1-konfuzjoni u d-diZorjentament gishom saru
parti mill-hajja u qeghdin fir-riskju li f’hajjitna nwarrbu jew nitilfu elementi
importanti, biex ma nghidx il-fundament tal-hajja taghna. Ghax min jagixxi minghajr
hsieb jew minghajr ma joqghod iqis u jizen, ir-riskji li jizbalja huma kbar.

Jiena ma nixtieq nara lil hadd iwettaq dawn it-tip ta’ zbalji, la bhala individwi, la
bhala familji u anqas fuq livell so¢jali. Jekk ma naghrfux il-bzonn illi nnaqqsu ftit
mir-ritmu ta’ l-ghagla biex nirriflettu u niznu gabel ma nghidu u niddec¢iedu, ha
jongosna l-inbid jekk mhux diga beda jongos.

Dak 1i qed nghid ghall-hajja privata nhoss li ghandi nghidu ghall-hajja pubblika,
b’mod partikulari ghal dawk I-individwi u entitajiet li I-uffi¢¢ju taghhom ipoggihom
f’pozizzjoni li b’dak li jghidu, jaghmlu u jiddeciedu sejrin jew geghdin isawru 1-hajja
ta’ hafna u qeghdin jaghtu direzzjoni lis-socjeta.

[llum geghdin naghmlu din il-festa ta’ meta 1-Vergni mbierka minn din il-kappella
tefghet il-harsa taghha fuq mara semplici li kienet ghaddejja fuq xogholha. X’galtilha
l-vergni Marija f’din il-vu¢i li Karmena Grima semghet hierga mill-kappella Ta’
Pinu? “Ejja, €jja, ejja”. Xi tfisser din is-sejha?

Nifhem li 1-Vergni mbierka sejhet lil Karmena biex tieqaf ftit mill-attivita tal-hajja u
tigi proprju fil-prezenza ta’ l-imghallem Gesli u hemmbhekk hija jirnexxielha tahseb.
Din ir-riflessjoni taghmilha mhux billi ddur fugha nfisha, bil-hila intellettwali taghha
biss, imma billi tahseb b’mohh u b’qalb li huma mdawlin minn Alla. Hija sejha li I-
Vergni mbierka ghamlet lil Karmni halli tieqaf u titlob, fis-sens li tiddisponi lilha
nfisha biex thalli lill-Ispirtu ta’ Alla jdawlilha 1-hsieb taghha u jirrivelalha 1-verita
biex hija tkun iktar hielsa, ghax kif insibu f’San Gwann, “il-verita taghmilkom hielsa”
(Gw 8:32).

Ghiduli intom jekk illum hemmx bzonn li nhallu din il-vu¢i ta’ Marija tasal fil-
kuxjenza taghna: “Ejjew u poggu lilkom infuskom fil-prezenza ta’ Ibni 1-Mulej Gesu,
li huwa l-veritd, dak illi San Gwann fil-prologu tal-Vangelu tieghu jghid ghalih: ‘Fih
sehhew il-grazzja u l-verita... Fih hemm tassew il-milja tal-grazzja u tal-verita’ (ara
Gw 1:16-17)”. Inpoggu fil-prezenza ta’ Gest. Insibu ftit hin ghas-skiet interjuri u
nhallu I-verita ta’ Alla ddawwalna biex id-decizjonijiet li niehdu jew nipproponu
jkunu decizjonijiet li jagblu mal-verita; il-verita li ma johloghiex il-bniedem, kif



ifettillu jew ghax ic¢-cirkustanzi taghna hekk jitolbu jew jindikawlna. Mela l-verita
hija dagshekk relattiva fis-sens li Ibierah kienet mod u llum iehor? Il-verita ma
titbiddilx.

Jekk irridu nibgghu mexjin b’din il-hajja ttraxxnata u ma nsibux il-hin biex inwiegbu
ghal din il-vuci, inpoggu lilna nfusna fil-prezenza ta’ Alla halli hu jgharrafna 1-verita
u hekk niksbu I-helsien veru. Il-verita tghinek tpoggi hajtek fl-ordni taghha, tghinek
tirbah id-dizordni. Hemm indikazzjonijiet li ghandna dizordni sew fil-hajja
individwali, sew f’tal-familja u sew fil-hajja soc¢jali taghna. Sakemm ahna ma nhallux
il-verita ta’ Alla tmexxina sa nibqghu minghajr inbid fil-hajja.

Din il-verita li ged nitkellmu fugha m’hix biss verita filosofika jew psikologika, imma
ghal min jemmen il-Vangelu jaghti veritd partikulari li dehret fil-persuna ta’ Gesti
Kristu, li fuq wiccu idda d-dawl ta’ wi¢e Alla fil-gmiel kollu tieghu. Kristu huwa t-
trig, il-veritd u l-hajja (ara Gw 14:6). Ghalhekk it-twegiba deciziva ghal kull
t-twegiba hija Gest Kristu nnifsu. Kif jghallem il-Kon¢ilju Vatikan II “hu biss fil-
misteru tal-Verb maghmul bniedem li verament jidher ¢ar il-misteru tal-bniedem”
(Gaudium et spes 22). Gesii Kristu jghallimna verita li ebda mohh, intelligenti kemm
huwa intelligenti, ma hu sa jasal ghaliha: il-verita li Alla tant habb lid-dinja li ta lil
Ibnu biex kulmin jemmen fih isalva. Dan l-Iben tant habbna li ta lilu nnifsu ghalina.
Din hija verita teologika li tisboq il-verita filosofika u tipperfezzjonaha. Il-komunita
Kristjana ghandha bzonn tissahhar wara l-persuna ta’ Gesu Kristu, illi jirrivelalna 1-
gawwa ta’ l-imhabba ta’ Alla ghalina, biex imbaghad inkunu nistghu nghixuha.
Hafna sitwazzjonijiet fil-hajja nsolvuhom biss jekk fina u fostna hemm l-imhabba
Kristjana.

I-Vergni mbierka, li sejhet lil Karmena Grima biex tieqaf quddiem Gest, zgur li
galtilha dak li qalet lill-qaddejja ta’ Kana: “Aghmel dak li jghidlek Ibni” (ara Gw 2:5).
Dan huwa l-messagg li nixtieq nafdalkom f’din il-gurnata tant ghaziza ghall-Knisja
f’pajjizna: inhallu din il-vuci tinzel fil-fond ta’ galbna u fis-skiet nogoghdu fil-
prezenza ta’ l-imghallem Gest. Akbar m’int aktar int fid-dmir li togghod fil-prezenza
tal-verita, ghaliex dak li tghid, taghmel u tiddeciedi sa jaffetwa lil hafna. Noqoghdu
fil-prezenza tal-verita biex imbaghad inkunu ahbar tajba ghas-soc¢jeta ta’ madwarna u
jirnexxilna nevitaw li fil-hajja, ghalkemm jista’ jkollna hafna, inkunu tlifna dak li
huwa essenzjali.



